
■ (pocha) Tar ina collisiun
tranter in auto da persunas ed
in camiun a l’access «Vial» da
l’A13 a Tumein è il manischunz
da l’auto vegnì blessà. Uschia

ha communitgà la polizia. Il
manischunz blessà è vegnì
transportà cun l’ambulanza en
l’ospital chantunal. L’auto è
donnegià dal tuttafatg. Er il ca-

miun ha in grond donn. Il ma-
nischunz dal camiun che ha vu-
lì sviar da l’autostrada vers La
Punt/Reichenau ha survesì
l’auto ch’è vegnì da Flem.

Tumein: Persuna blessada tar ina collisiun cun in camiun
keysTone

En Germania è la decisiun davart la cunvegna anc pendenta. keysTone

Svizra approvescha cunvegna 
davart la canera da sgols

En Svizra è la cunvegna cun la
Germania pervia da la canera da
sgols sut tetg. Sco segund cussegl
ha il cussegl naziunal approvà la
cunvegna cun 110 cunter 66
vuschs – ed 8 abstenziuns. La
cunvegna garantescha nagins
sgols sur territori tudestg a partir

da la saira a las 18.00 – persuen-
ter desista la Germania da limi-
tar il dumber dals sgols. La di -
spita cun la Germania pervia da
la canera dals sgols n’è dentant
anc betg schliada. En Germania
è la decisiun davart la cunvegna
anc pendenta.

En la Valle d’Anzon datiers da
Mesauc è mort stersas saira in
um da 19 onns durant lavurs en
il guaud. L’accident saja succedì
sin ina suga da transport da 600
meters che lavurers avevan in-
stallà per transportar laina a val.
Uschia ha communitgà la poli-

zia. L’um da 19 onns era en via-
di a munt cun la cabina da
transport. Curt avant la staziun
da muntogna e stgarpada la su-
ga da tracziun e la cabina è filada
senza franar a val. L’um è vegnì
blessà uschè ferm ch’el è mort al
lieu da l’accident.

Mesauc: Accident mortal 
d’in lavurer da guaud

Ad interim resti bel e chaud
Situaziun generala: L’aria sur la
Svizra è instabila.
Oz: Pil pli fai aura sulegliva, vers
mezdi sa cuvra il tschiel ed i po
dar singuls urizis u uradis. La
temperatura è la damaun enturn
10 grads, il suentermezdi fin 25
grads. 
Prognosa: En il nord èsi
la sonda pil pli sulegliv tar
fin 26 grads e vers saira
poi dar singuls urizis u
uradis. La dumengia fai aura va-
riabla ed il suentermezdi per part
ferms urizis u uradis, 21 grads. Il
glindesdi ferm surtratg e savens
plievgia, 17 grads. En l’Engiadina
resti la sonda sitg, la dumengia èsi
surtratg ed i plova savens, il glin-
desdi sa trai si.

Hansjörg TracHsel,
presidenT da la regenza 

La lavur ha ina gronda
impurtanza en nossa

societad. Ella na garante-
scha betg mo las entradas,
mabain ha er ina incum-
bensa sociala impurtanta.
Ella intermediescha con-
tacts cun auters umans, in-
fluenzescha la conscienza,
chaschuna experientschas
da success e garantescha
in’entrada da gudogn. La
perdita da la plazza da la-
vur chaschuna savens ina
perdita da la reputaziun,
da la structura dal di e
schizunt dal curs da la vita
e da differentas furmas
d’exclusiun che n’èn da gu-
livar cun naginas presta -
ziuns finanzialas. Plazzas
da lavur e cunquai occupa-
ziun vegnan stgaffidas
d’interpresas en il martgà
da lavur «normal»,
l’uschenumnà emprim
martgà da lavur. I dat den-
tant umans che na chattan
nagina plazza en l’emprim
martgà da lavur pervia da
deficits da furmaziun, da
restricziuns da prestaziun,
da problems da la sanadad
u pervia d’auters motivs.
Per quests umans è l’inte-
graziun sociala e professiu-
nala cun programs, che
tegnan quint da lur capaci-
tad da lavurar restrenschi-
da, impurtanta. Il chantun
Grischun ha sustegnì per-
quai l’onn 2012 la funda-
ziun d’ina firma sociala a

Cuira cun ina finanziaziun
da partenza. La firma so-
ciala è ina purschida sup-
plementara en il segund
martgà da lavur e sa drizza
oravant tut a clientas ed a
clients da l’agid social che
na chattan malgrà pliras
emprovas da mediaziun
naginas plazzas sin l’em-
prim martgà da lavur e che
na survegnan pli naginas
prestaziuns da l’assicuranza
cunter la dischoccupaziun.
L’agid social dal stadi è
char e per pliras da las per-
sunas pertutgadas vargu -
gnus. La firma sociala por-
scha qua ina cumpletta -
ziun impurtanta. Las colla-
vuraturas ed ils collavura-
turs vegnan confruntads
en la firma sociala cun las
pretensiuns dal mund da
lavur, senza esser exponids
al squitsch da prestaziun
da l’emprim martgà da la-
vur. Ellas ed els elavuran
ina part dals custs per viver
sezs. Las lavurantas ed ils

lavurants suttascrivan in
contract da lavur cun la
firma sociala ed acceptan a
medem temp ina cessiun
da la paja a lur vischnanca
da domicil. Quella fa ina
gulivaziun tranter l’import
d’entrada cuntanschì e
l’agid social, dal qual las
persunas pertutgadas han
il dretg. Intginas persunas
pon viver a vista mesauna
senza sustegn da l’agid so-
cial. 

En la firma sociala
Dock GR a Cuira ve -

gnan occupads actualmain
80 collavuraturas e colla-
vuraturs. Var 30 vischnan-
cas tranter Landquart e
Tusaun, dal Partenz da-
vant e da la Surselva
(Flem, Lumnezia, Mustér,
Schluein, Sumvitg) èn gia
parts contrahentas da la
firma sociala. L’utilisaziun
da la purschida da l’Engia-
dina e da las Vals dal sid è
restrenschida pervia da las
distanzas da viadi. Il chan-
tun examinescha perquai
soluziuns alternativas. Jau
ma legrel dal success che la
firma sociala po gia pre-
schentar 8 mais suenter il
cumenzament dal mana-
schi. In gudogn per tut las
persunas pertutgadas: las
vischnancas vegnan dis -
tgargiadas finanzialmain e
las persunas pertutgadas
han ina structura dal di,
èn socialmain integradas e
pon avrir a sasezzas novas
perspectivas. 

Firma sociala 
grischuna da success 

■ Tribuna PoliTica

La lescha federala da la protecziun da las auas duai vegnir adattada 
■ (cc) Il chantun Grischun inol-
trescha a la confederaziun ina ini-
ziativa dal chantun concernent
l’adattaziun da la lescha davart la
protecziun da las auas. Qua tras
realisescha la regenza ina incum-
bensa dal cussegl grond ch’è ve -
gnida acceptada en la sessiun d’a -
vrigl 2013. L’iniziativa dal chan-
tun en furma d’ina proposta gene-

rala pretenda ch’ils interess da las
proprietarias e dals proprietaris da
bains immobigliars sco er da
l’agricultura vegnian resguardads
meglier en la lescha davart la pro-
tecziun da las auas. Ils chantuns
 duain survegnir la cumpetenza e la
libertad da resguardar pli fitg ils
interess concernent la protecziun
da las surfatschas utilisadas da

l’agricultura e da stabiliments che
dependan dal lieu. Plinavant sto
vegnir garantida en la vischinanza
da l’aua ina cumpensaziun effecti-
va da surfatschas cun culturas al-
ternantas che van a perder. Betg
mo il Grischun, er auters chantuns
han inoltrà a la confederaziun ini-
ziativas dals chantuns per la pro-
tecziun da las auas.

